	ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	 1.Անհրաժեշտությունը

	
	Որոշման ընդունումը պայմանավորված է ջրօգտագործողների ընկերությունների էլէներգիայի, աշխատավարձի, հարկային գծով պարտավորությունների մարման անհրաժեշտությամբ:

	
	2.Ընթացիկ իրավիճակը և խնդիրները
[bookmark: _GoBack]Սույն տարվա եղանակային պայմաններից ելնելով «Լոռի», «Տավուշ», «Սյունիք», «Շիրակ», «Թալին» և «Գեղարքունիք» ՋՕԸ-երում ոռոգման շրջանը ուշ է մեկնարկել, և նախորդ տարիների համեմատ հասույթը նվազել է շուրջ 146.9 մլն դրամով։ Ֆինանսական ճեղքվածքը մեծացել է՝ առաջացնելով աշխատավարձի և հարկերի մասով պարտավորություններ։ 
01.11.2023թ. դրությամբ ջրօգտագործողների ընկերությունների էլէներգիայի գծով կրեդիտորական պարտքը կազմում է 224.8 մլն դրամ (գրությունը կցվում է), իսկ նոյեմբեր ամսվա կանխատեսվող ծախսը կազմում է 158.9 մլն դրամ, ընդամնեը՝ 383.7 մլն դրամ։ 15.11.2023թ. դրությամբ վերը նշված թվով 6 ՋՕԸ-երում աշխատավարձի գծով պարտքը կազմում է 276.3 մլն դրամ, հարկերի մասով՝ 114.5 մլն դրամ, ընդամենը՝ 390.8 մլն դրամ։ Ընդամենը անհրաժեշտ գումարը կազմում է 774.5 մլն դրամ։ Կից ներկայացվում է ՋՕԸ-երի 2023 թվականի պարտքերի, կանխատեսվող և փաստացի ծախսերի, վճարումների վերաբերյալ տեղեկանքը։
Միաժամանակ, նոյեմբեր և դեկտեմբեր ամիսների աշխատավարձի գծով ծախսերը կիրականացվեն հավաքագրումների հաշվին։
1004-11014 -«Ոռոգման համակարգի առողջացում» ծրագրի «Արարատյան ջրավազանի ձկնաբուծական տնտեսությունների ելքային ջրերի վերաօգտագործման ծրագիր» միջոցառման տեխնիկատնտեսական ուսումնասիրության համար մրցութային գործընթացը կմեկնարկի առաջիկայում, պայմանագիրը նախատեսվում է կնքել տարեվերջին, հետևաբար, այս միջոցառման համար նախատեսված 100.0 մլն դրամը հնարավոր է վերաբաշխել։	
1004-31009 --«Ոռոգման համակարգի առողջացում» ծրագրի «Օրվա կարգավորման ջրավազանների կառուցում և վերակառուցում»» միջոցառման մասով՝ 30 ՕԿՋ-երից 18-ի համար առկա են դրական փորձագիտական եզրակացությունները և համալիր փորձաքննության նախապատրաստական փուլում են, 6-ի համար նախագծանախահաշվային փաստաթղթերը, համաձայն փորձագիտական եզրակացության, ենթակա են լրամշակման, մնացած 6–ի մասով փորձաքննությունը ընթացքի մեջ է։ Համալիր փորձաքննության ավարտից հետո կմեկնարկի շինարարական աշխատանքների մրցութային գործընթացը, հետևաբար, այս միջոցառման համար նախատեսված գումարներից 142.0 մլն դրամը հնարավոր է վերաբաշխել։
1004-31012 --«Ոռոգման համակարգի առողջացում» ծրագրի «Գետերի և հեղեղատարների տեղամասերի ամրացման և մաքրման աշխատանքներ» միջոցառման մասով «ՀՀ Տավուշի մարզի Այրում համայնքի տարածքում Դեբեդ գետի ափի ամրացում և սահմանային ճանապարհի ստեղծում» օբյեկտի մասով՝ նախագծային փաթեթը ներկայացվել է վրացական կողմի հետ համաձայնեցման, դեռևս համապատասխան համաձայնեցումները ձեռք չեն բերվել փուլում, հետևաբար, այս միջոցառման համար նախատեսված 429.0 մլն դրամը հնարավոր է վերաբաշխել։
1072-31008- «Ջրամատակարարաման և ջրահեռացման բարելավում» ծրագրի «Պարտադիր կապիտալ աշխատանքների ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառման «Սառնակունք գյուղի մոտ Մուխութուրյանի ջրատարի ջրաքանակի համար քլորակայանի կառուցում» օբյեկտի մասով՝ 2023 թվականին երկու անգամ հայտարարված մրցույթը չի կայացել՝ մասնակից չլինելու պատճառով, հետևաբար, այս միջոցառման համար նախատեսված 103.5 մլն դրամը հնարավոր է վերաբաշխել։

	
	

	
	3. Տվյալ բնագավառում իրականացվող քաղաքականությունը
 Սույն որոշման նախագծով պահանջվող 774,465.2 հազար դրամը կվերաբաշխվի ՀՀ 2023 թվականի պետական բյուջեի «Ոռոգման համակարգի առողջացում» ծրագրի «Արարատյան ջրավազանի ձկնաբուծական տնտեսությունների ելքային ջրերի վերաօգտագործման ծրագիր», «Օրվա կարգավորման ջրավազանների կառուցում և վերակառուցում» և «Գետերի և հեղեղատարների տեղամասերի ամրացման և մաքրման աշխատանքներ» միջոցառումների, ինչպես նաև, «Ջրամատակարարման և ջրահեռացման բարելավում» ծրագրի «Պարտադիր կապիտալ աշխատանքների ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառման գծով հատկացված գումարներից, ընդ որում՝ 2023 թվականի ընթացքում նվազեցված գումարների վերականգնման անհրաժեշտություն չի առաջանա։


	
	4.Կարգավորման նպատակը և բնույթը
Ջրօգտագործողների ընկերությունների էլէներգիայի, աշխատավարձի, հարկային գծով պարտավորությունների մարում։ 

	
	
5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	
6.Ակնկալվող արդյունքը
Ջրօգտագործողների ընկերությունների բնականոն գործունեության ապահովում։


	
	 7. Տեղեկատվություն
 «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
 «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
 
 8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
 Նախագիծը չի բխում է որևէ ռազմավարական փաստաթղթից։ 



